
TA’LIM XIZMATLARI 
SOHASIDA DAVLAT-

XUSUSIY SHERIKLIGINING 
RIVOJLANISHIDA XORIJ 

TAJRIBASINING O‘RNI VA 
AHAMIYATI

Imomov Xolmurod Norqul o‘g‘li
Samarqand iqtisodiyot va servis instituti

Mustaqil izlanuvchi

Annotatsiya: Ushbu maqolada ta’lim xizmatlarning rivojlanish bosqichlari, uning holati va tendensiyalari, ta’lim xizmatlari 
sohasida davlat-xususiy sherikligining rivojlanishi, xorij tajribalaridan foydalanish asosida sohani rivojlantirish bo‘yicha 
taklif va tavsiyalar muallif tomonidan ishlab chiqilgan.

Kalit soʻzlar: ta’lim xizmatlari, davlat-xususiy sheriklik munosabatlari, katta yettilik davlatlari tajribasi, xizmat ko‘rsatish.
Abstract: In this article, the stages of development of educational services, their status and trends, the role and importance 
of foreign experience in the development of public-private partnership in the field of educational services, proposals and 
recommendations for the development of the field based on the use of foreign experiences have been developed by the 
author.

Key words: educational services, public-private partnership, experience of G7 countries, service delivery. 
Аннотация: В данной статье рассмотрены этапы развития образовательных услуг, их состояние и тенденции, роль 
и значение зарубежного опыта в развитии государственно-частного партнерства в сфере образовательных услуг, 
предложения и рекомендации по развитию сферы на основе с использованием зарубежного опыта разработаны 
автором.

Ключевые слова: образовательные услуги, государственно-частное партнерство, опыт стран “Большой семерки”, 
предоставление услуг.

K I R I S H
Barcha iqtisodiy tizimlarda davlat va bozor tizimi o‘ziga xos ahamiyat kasb etib, har biri mustaqil amal 

qiladi. Shu bilan birga, turli iqtisodiy tizimlar bir-biridan iqtisodiyotni boshqarish va tartibga solishda davlat roliga 
ham alohida e’tibor qaratadi. Milliy iqtisodiyotning samaradorligiga ko‘plab omillar ta’sir ko‘rsatadi. Ayniqsa, 
uning darajasi ko‘p jihatdan iqtisodiyotdagi davlatning tutgan roliga bog‘liq. Bozor iqtisodiyotidagi kamchiliklar 
va daromadlar tengsizligining mavjud bo‘lish riski ijtimoiy hayotning ko‘plab sohalarida davlat rolini ahami-
yatli qilib qo‘yadi. Biroq innovatsion iqtisodiyot sharoitida sifatli ta’lim xizmatlarini taqdim etishning zarurati bu 
borada davlat boshqaruvining maqsadli dasturlarini amalga oshirish va bir qator vazifalarni bajarishni talab 
qiladi. Bunda davlat va xususiy sektor manfaatlarining o‘zaro uyg‘unligini ta’minlash va ularning imkoniyatla-
ridan samarali foydalanish ta’lim samaradorligiga erishish va yuqori darajada ta’lim xizmatlarini ko‘rsatishda 
muhim ahamiyatga ega.

M A V Z U G A  O I D  A D A B I Y O T L A R  S H A R H I
Jahon tajribasidan ma’lumki, DXShning samarali va ijobiy natija berishi bevosita quyidagi tamoyillarga 

asoslanadi:
1. Iqtisodiy tenglik va mas’uliyat. Uning mohiyati shundan iboratki, DXShning barcha ishtirokchilari masa-

lalarni hal qilish va maqsadlarga erishishning optimal variantlarini aniqlashda teng huquqqa ega bo‘ladi. Har bir 
ishtirokchi o‘z majburiyatlari bo‘yicha jamiyat oldida to‘liq mas’ul bo‘lishi kerak. 

2. Loyihaning barcha ishtirokchilari manfaatlarini har tomonlama hisobga olish.
3. Selektivlik. Barcha resurslar va ularning manbalari davlat va xususiy tadbirkorlik o‘rtasidagi sheriklik 

asosida mamlakat iqtisodiy rivojlanishining ustuvor yo‘nalishlarida jamlanishi lozim. Resurslardan foydalanish 
samaradorligini oshirishning eng muhim mezoni sinergik samaraga erishish hisoblanadi. 

4. Strategik maqsadni aniqlash iqtisodiyot tarmoqlarini bosqichma-bosqich hamda izchillik bilan rivojlanti-
rishga yo‘naltirilish zarur.  

Ma’lumki, rivojlangan mamlakatlarda ta’lim sohasida DXSh loyihalarini tashkil etish bo‘yicha ko‘plab 
misollarni keltirish mumkin. Jahonning ma’lum bir mamlakatlari DXSh imkoniyatlarini yetarlicha to‘liq baholagan 
bo‘lib, aksariyat davlatlarda DXShning rivojlanish xususiyatlarini tadqiq etish, uni realizatsiya qilish va takomil-
lashtirish bo‘yicha xalqaro institutlar faoliyat olib bormoqdalar. Bularga quyidagilar kiradi:

- YYevropa Davlat-xususiy sherikligi ekspertiza markazi (European PPP Expertise Centre) [1]; 
- AQSh Davlat-xususiy sheriklik bo‘yicha milliy kengash (The National Council for Public-Private Partner-

ships).
Shu bilan birga, xalqaro miqyosda ham, alohida hududlar darajasida ham tadbirkorlikni rivojlantirish bilan 

shug‘ullanadigan ko‘plab rivojlanish institutlari mavjud. Bunda ular DXShni rivojlantirish muammolariga katta 
e’tibor berishadi. Dunyodagi eng yirik xalqaro rivojlanish institutlari quyidagilardir:

- Xalqaro tiklanish va taraqqiyot banki (XTTB, IBRD); 
- YYevropa tiklanish va taraqqiyot banki (ETTB, EBRD); 
- Islom taraqqiyot banki (ITB, ISDB); 
- Xalqaro taraqqiyot assotsiatsiyasi (XTA, IDA) va boshqalar.

T A D Q I Q O T  M E T O D O L O G I YA S I
Ta’lim xizmatlari bozorida davlat-xususiy sherikligini rivojlantirishning nazariy yondashuvlarini o‘rganish 

maqsadida mahalliy va xorijiy tadqiqotchilarning ilmiy tadqiqotlari, ilmiy adabiyotlar, davriy nashrlarning tahliliga 
tayanildi. Maqolada tavsiflovchi usullardan foydalanildi hamda ilmiy ekspeditsiya amalga oshirildi.

T A H L I L  V A  N A T I J A L A R
Bozor iqtisodiyoti mexanizmiga asoslangan milliy iqtisodiyotlar darajasida ko‘pchilik davlatlarning rivojlan-

ishi bo‘yicha turli yo‘nalishlardagi institutlari ham yaratilgan va faoliyat yuritmoqdalar. Bularga:
- Hindiston industrial taraqqiyot banki (IDBI); 
- Xitoy taraqqiyot banki (CDB); 
- Germaniya taraqqiyot banki (KfW); 
- Xorijiy xususiy investitsiyalar korporatsiyasi (OPIC) va boshqalar.
 Bunday tuzilmalarning asosiy sa’y-harakatlari transport, maxsus va energetika mashinasozligi sohasi-

dagi loyihalarni qo‘llab-quvvatlashga yo‘naltirilgan. Shu bilan birga, ta’lim sohasidagi loyihalarga alohida e’tibor 
qaratilmoqda. Katta yettilik davlatlarida ta’lim sohasiga ajratilgan mablag‘lar rivojlanayotgan davlatlarga nis-
batan ta’limga ajratilgan loyihalarni moliyalashtirishga ko‘proq e’tibor qaratilgan [2].

1-rasm. Turli xil iqtisodiy rivojlanish darajasiga ega mamlakatlarda DXSh loyihalarining soha va tarmoq tarkibi [3].



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

117https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, sentyabr.  № 9-son.

Jahon tajribasi shuni ko‘rsatadiki, davlat qanchalik rivojlangan bo‘lsa, DXSh loyihalari tarkibida ijtimoiy 
yo‘naltirilgan sohalar shunchalik muhim hisoblanadi.

Ijtimoiy himoya darajasi kam rivojlangan, umr ko‘rish davomiyligi past, infratuzilmasi sust rivojlangan mam-
lakatlarda esa asosiy e’tibor yo‘l qurilishi, elektr energetikasi va boshqa sohalardagi loyihalarga qaratiladi.

DXShning rivojlanishi, uning kelajakdagi taqdiri ko‘p jihatdan ishtirokchilar tomonidan qo‘yilgan 
maqsadlarning realligi, prognozlarning to‘g‘riligi va davlatning bunday sheriklik mexanizmlarini ishlab chiqish 
istagiga bog‘liq.

1-jadvaldagi tahliliy ma’lumotlarining miqdoriy jihatdan taqqoslanishiga nazar solsak, jahonning rivojlangan 
mamlakatlarida sog‘liqni saqlashga yo‘naltirilgan loyihalar soni boshqa tarmoqlarga nisbatan ustunlik qiladi. 
Keyingi o‘rinda ta’lim sohasi egallaydi. Shuningdek, Buyuk Britaniya va Germaniyada ta’limga qaratilgan loy-
ihalar soni ham yuqori ko‘rsatkichga ega.

1-jadval. Rivojlangan mamlakatlarda DXSh loyihalaridan foydalanish bo‘yicha asosiy ko‘rsatkichlar [4].

Davlatlar

DXSh loyihalarini realizatsiya qilish

AQSh 32 2 1 34

Buyuk Britaniya 12 123 113 9 3 19 22 301

Germaniya 10 3 24 1 1 39

Italiya 23 32 5 12 1 4 77

Kanada 10 14 1 3 1 1 30

Fransiya 5 12 3 2 1 23

Yaponiya 1 1

Jami 92 184 138 13 0 25 7 2 23 22 505

Shunday ekan, tahlil natijalariga ko‘ra, qayd etish zarurki, umumiy holatda DXSh predmeti sifatida aniq 
loyihalarni bajarish bo‘yicha davlat va xususiy sektor o‘rtasida yuzaga keladigan o‘zaro munosabat qaraladi.

Buyuk Britaniyada DXSh tizimining ahamiyati tegishli shartnomalarni tuzish masalalarida davlat yoki vako-
latli organlarning faoliyatni cheklash yuzasidan muvofiq qonunchilik amalda mavjud emas. Munitsipalitetlar 
uchun 1997-yilda “Mahalliy hokimiyat organlari uchun shartnomalar to‘g‘risida”gi Qonun qabul qilinib, ularga 
DXSh loyihalarini to‘g‘ridan to‘g‘ri amalga oshirish huquqini beradi. Aynan shuning uchun davlat institutlari 
va xususiy kompaniyalar Buyuk Britaniya DXSh tizimi va boshqa ixtisoslashgan institutlarga javob beradigan 
moliya vazirligining vakolatli bo‘limlari tomonidan ishlab chiqilgan namunaviy loyihalardan foydalanadilar [5].   

Ta’kidlash kerakki, jahonning aksariyat mamlakatlarida iqtisodiy rivojlanishning yuqori sur’atlarini saqlab 
qolish va qo‘llab-quvvatlash uchun ta’lim tizimi alohida o‘ringa ega. 

Shunday ekan, xaqaro tajribalarga asoslanadigan bo‘lsak, keyingi o‘n yillikda davlat mulkini boshqarish 
samaradorligini oshirish va iqtisodiy o‘sishga erishish uchun zaxiralarni mobilizatsiya qilish va resurs bazani 
kengaytirishning asosiy mexanizmlaridan biri sifatida DXSh hisoblanadi. Bunday hamkorlik jahon xo‘jaligidagi 
yangi hodisadir.

Jahon xo‘jaligida davlat va biznesning o‘zaro munosabatlarini rivojlantirishga ta’sir etuvchi bir qator omillar 
mavjud:

1. DXSh davlat va biznesning o‘zaro munosabatlarini rivojlantirishni nazarda tutuvchi aralash iqtisodiyot-
ning mexanizmlaridan biri hisoblanadi.

2. DXSh davlat va mahalliy hokimiyat organlarining mulki bo‘lgan sohalar va tarmoqlarda takror ishlash 
jarayonlariga xususiy sektor resurslarini jalb qilishni nazarda tutadi.

3. Aniq loyihalar doirasida davlat va biznes kuchi hamda resurslarini birlashtirish ularning qo‘shimcha 
raqobat ustunligi hisoblanadi. Xususiy tadbirkorlik davlat institutlari bilan taqqoslaganda raqobatbardoshlikni 
ta’minlash uchun texnik-texnologik yaxshilanishga intilish, yangiliklarni o‘zlashtirish, qaror qabul qilish tezligi 
hamda yuqori mobillikka egadir. Davlat barqaror me’yoriy-huquqiy bazani yaratish, fuqarolik jamiyati munosa-
batlari bo‘yicha tashkiliy tadbirlarni o‘tkazish yo‘li bilan DXSh loyihalarini eng muvaffaqiyatli realizatsiya qilishni 
ta’minlaydi.

X U L O S A  V A  T A K L I F L A R
Hozirgi vaqtda shartnomaviy DXShlari ta’lim sohasida eng ommalashib bormoqda. Uning turli mamlakat-

larda joriy qilinishi quyida keltirilgan bo‘lib, O‘zbekistonda xorijiy mamlakatlarning DXSh mexanizmi bo‘yicha 
tajribalaridan foydalanish ushbu yo‘nalishdagi faoliyat samaradorligini oshirishda muhim ahmiyatga ega:

1. Ta’lim xizmatlari. Turli mamlakatlar tajribasini tahlil qilish DXShning ushbu sohadagi asosiy maqsadlari 
quyidagilardan iborat degan xulosaga kelish imkonini beradi:

ta’lim xizmatlarining sifati oshishi;
aholining barcha qatlamlari uchun ta’lim olish imkoniyatining oshishi;
ta’lim olayotganlar sonining oshishi.
DXSh davlat va biznesning turli tashkiliy-huquqiy shakllar va kelishuvlar orqali amalga oshiriladigan, ijti-

moiy ahamiyatga molik maqsadlarga erishishga qaratilgan, risklarni taqsimlash hamda barcha ishtirokchilar 
uchun teng huquq va majburiyatlarni nazarda tutuvchi o‘zaro manfaatli hamkorlik mexanizmidir.

Maqsadlarning mohiyatini inobatga olgan holda, ushbu sohadagi DXSh loyihalari chuqur ijtimoiy yo‘nal-
ishga ega bo‘lib, xususiy ta’lim muassasalarini jalb qilish orqali aholining ijtimoiy jihatdan nochor qatlamlariga 
ta’lim olish imkoniyatini ta’minlab, deyarli to‘liq davlat tomonidan moliyalashtirilishi mumkin. 

Shuni ham ta’kidlash kerakki, shartnomaviy DXShning ushbu turi, asosan, aholining ijtimoiy jihatdan kam 
ta’minlangan qatlamlarini o‘qitish imkoniyatlarini ta’minlash uchun har xil turdagi stipendiyalar, vaucherlar va 
subsidiyalar bilan ifodalanadi. Xususan, Italiya, Vengriya, Koreya, Mavritaniya, Daniya, Chexiya, Gollandiya va 
boshqa mamlakatlarda bunday dasturlardan foydalaniladi.

2. Qo‘shimcha va tegishli xizmatlar. Shartnomaviy DXShning ushbu turi, asosan, quyidagilarga qaratilgan:
ta’lim sifatini oshirish; 
ta’lim samaradorligini oshirish; 
texnik va axborot bazasini takomillashtirish.
3. Operatsion boshqaruv. Shartnomaviy DXShning ushbu turi quyidagi maqsadlarga erishishga qaratilgan:
ta’lim sifatini oshirish; 
ta’lim muassasalarida boshqaruv samaradorligi va shaffofligini oshirish; 
innovatsion ishlanmalarni joriy etish; 
kam ta’minlangan qatlamlarga sifatli ta’lim berish.
4. Infratuzilma xizmatlari. Ushbu turdagi DXShning asosiy maqsadlari quyidagilardan iborat:
ta’lim muassasalari infratuzilmasini takomillashtirish; 
kommunal xizmatlarni boshqarish samaradorligini oshirish; 
autsorsing va lizingning shaffof sxemalarini yaratish.

